
ANNOTATSIYA 

Organizm ichki a‘zolari faoliyatining neyrogumoral boshqaruvi haqidagi 

dastlabki tushunchalar 19-asrning boshlarida paydo bo‘la boshladi. 20-asrga kelib esa 

bu tushunchalar anchagina rivojlandi va juda ko‘plab ilmiy izlanuvchilar e‘tiborini 

o‘ziga qaratdi. Bu davrga kelib organizmning neyroimmunoendokrin boshqariluvi 

haqida ko‘plab ilmiy asoslangan dunyoqarashlar, nazariyalar va mulohazalar 

shakllandi. Shu jumladan, neyroimmunoendokrin tizimlarning o‘zaro aloqalari 

mavjudligini asoslab beruvchi “Neyroimmunoendokrinologiya” fani shakllandi. 

Ushbu maqolada organizmning neyroimmunoendokrin boshqariluvi haqida 

dunyoqarashlarning paydo bo‘lishi, ilmiy asoslanish jarayonlari bayon qilingan. 

Maqolada keltirilgan ma‘lumotlar barcha shifokorlarga, ilmiy izlanuvchilarga ilmiy 

asoslangan dalillar bo‘lib yaqindan yordam berishi mumkin. 

Kalit so‘zlar: Neyroimmunoendokrin tizim, ichki a‘zolar boshqariluvi.  

 

Dolzarbligi. 20-asr amaliy tibbiyotining hal qlinmagan va 21-asrda ham 

muammo bo‘lib kelayotgan qandli diabet kasalligi muammosi me‘da osti bezining 

tuzilshi va funksiyasi o‘zgarishi bilan bog‘liqligi barchaga ayon. Shu nuqtai nazardan 

olib qaralganda tadqiqot mavzusining me‘da osti bezi chiqaruv nayi boshqaruvchi 

sistemalaridan biri bo‘lgan diffuz endokrin sistemasi hujayralarning tuzilishiga va 

funksional morfologiyasiga bag‘ishlanganligi tadqiqoqtning nazariy va amaliy 

tibbiyotning eng dolzarb muammolaridan biriga bag‘ishlanganligini ta‘kidlaydi. 

Ichki a‘zolarning mahalliy boshqaruvchi tuzilmalari (intramural nerv apparati, 

diffuz endokrin apparati va limfoid apparati) ular faoliyatining boshqarilishida, hazm 

nayi qismlarining funksional mutanosibligini va o‘zaro aloqalarini va ularning qo‘shni 

a‘zolar bilan aloqasini (visero-viseral munosabatlar) ta‘minlashda, shuningdek, ular 

uchun xos bo‘lgan maxsus vazifalarini amalga oshirishda muhim rol o‘ynaydi. Bu 

nuqtai nazardan olib qaralganda bu funksional munosabatlarning morfologik asosini 

o‘rganish muhim ahamiyatga ega. Shu sababli ichki a‘zolar intramural nerv va 

endokrin apparatining morfologiyasi (ayniqsa hazm sistemasi a‘zolari) juda yaxshi 

o‘rganilgan (1, 2, 3, 5). Shuningdek ichki a‘zolarning diffuz endokrin apparatining 

morfologiyasiga bag‘ishlangan ilmiy tadqiqotlar ham anchagina (4, 6, 7, 8, 11, 12). 

Hazm nayi a‘zolarining devori tarkibidagi limfoid tuzilmalarning morfologiyasi keng 

miqyosda o‘rganilgan (9, 10, 13, 14, 15, 16). 

Hazm nayi a‘zolari boshqaruvchi sistemalari orasida ularning o‘zaro 

morfofunksional bog‘liqligi yaqqol namoyon bo‘ladi va bu bog‘liqlikning morfologik 

asoslarini o‘rganishga bag‘ishlangan neyrogistologik ishlar ham talaygina (17, 18, 21, 

22, 23). 

Gastroduodenal soha hazm nayining hazm jarayoni yangi sifat bosqichiga 

o‘tadigan, ya‘ni oshqozon bo‘shlig‘ida mexanik va ximiyaviy ishlovdan o‘tgan luqma 

(ximus) o‘n ikki barmoq ichakka o‘t suyuqligi va me‘da osti bezi shirasining ta‘siriga 

tayyorlab ma‘lum miqdorda o‘qtin- o‘qtin o‘tkazilib turadigan soha hisoblanadi. 

O‘n ikki barmoq ichakka o‘t suyuqligining va me‘da osti bezi shirasining ajralishi 

qat’iy tartib asosida yuz berishi va bu jarayon hazm nayining bosh qismlarining 

faoliyati bilan uzviy bog‘liq. Demak, bu sfinter faoliyatiga ham o‘n ikki barmoq 

ichakdan, ham o‘t yo‘llaridan, ham me‘da osti bezidan va oshqozonning boshqa 

qismlaridan intraseptiv ta‘sirlar ko‘rsatiladi deb tahmin qilinishi mumkin. 

Bu sohaning funksional buzilishlari, ayniqsa, duodenoezofagal reflyuks sindromi 

va bu hodisaning oshqozon kasalliklaridagi o‘zgarishlari muhim ahamiyatga ega 

ekanligi ilmiy adabiyotlarda tez-tez uchramoqda (19, 20, 23, 24, 25, 26, 27). 

Shuningdek, hazm nayi bo‘ylab vegetativ nerv hujayralarining tarqalish zichligi 

bu neyronlarning vitsero-vitseral refleks yoylaridagi ishtiroki ham o‘rganilgan. Uzun 

aksonli neyronlarda har xil darajada ifodalangan sinaptik nerv oxirlari, ularning har xil 

eksperimental sharoitdagi morfologik o‘zgarishlari to‘liq ko‘rsatilgan. 

Hazm nayi a‘zolari va ulardagi nerv tuzilmalarining markaziy nervlar bilan 

aloqasini o‘rganish uchun bu nervlarni kesganda a‘zolar intramural nerv apparati 

tuzilmalarida yuz beradigan o‘zgarishlar ham keng miqyosda o‘rganilgan. Bu jihatdan 

oshqozon, o‘n ikki barmoq ichak va o‘t yo‘llari bir necha o‘n yillar davomida 

tadqiqotchilar diqqatini o‘ziga jalb qilib kelmoqda (28, 29, 30, 31, 32). O‘n ikki barmoq 

ichak va o‘t yo‘llarining innervetsion aloqalari mikropreparovka  va o‘t xaltasini olib 

tshlash, bu a‘zo nerv apparatida operatsiyadan keyingi muddatga bog‘liq holda yuz 

beradigan degenerativ o‘zgarishlarni kuzatish uslubi bilan o‘rganildi (33, 34, 35, 36, 

37, 38, 39, 40). Sayyor nerv va diafragmal nerv  kesilganda orqa miya nerv tugunlari 

va quyosh chigali tugunlari olib tashlanganda  o‘t yo‘llarida va o‘t pufagidagi nerv 

tuzilmalarida yuz beradigan o‘zgarishlar morfologik jihatdan tasdiqlandi (43, 44, 45, 

46, 50, 51). Keyingi yillarda neyrogistologiyaning asosiy yo‘nalishlaridan biri bu ichki 

a‘zolar devori tarkibidagi adrenergik va xolinergik nerv tuzilmalarining 

morfologiyasini o‘rganish bo‘ldi. Bu jihatdan yurak va qon tomirlar va hazm 

sistemasiga bag‘ishlangan tadqiqotlar boshqa sistemalarga nisbatan bir muncha ko‘p 

(41, 42, 48, 49, 52). 

http://www.newjournal.org/


 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                     Выпуск журнала №-38 

Часть–1_ Февраль –2024                      
40 

2181-3187 

So‘nggi yillarning tadqiqotlari hazm nayi bo‘ylab joylashgan Meysner, Auerbax 

va subseroz nerv chigallari tarkibida organning morfofunksional ahamiyati bilan 

bog‘liq holda har xil tarqalish zichligiga ega bo‘lgan adrenergik va xolinergik nerv 

tuzilmalari mavjud ekanligi va ularning nisbiy miqdori o‘rganildi va o‘rganilmoqda 

(55, 56, 57, 58, 59). Bu nerv tuzilmalarining hazm nayi sfinkterlari sohasida 

o‘rganilishi juda muhim ahamiyat kasb etadi. Barchaga ma‘lumki sfinkterlarning 

ochilib yopilishi undagi simpatik va parasimpatik nerv tuzilmalarining qo‘zg‘alishi va 

tormazlanishi bilan uzviy bog‘liq. Bu jihatdan adrenergik va xolinergik nerv 

tuzilmalarini o‘rganish ularning mediatorlari (adrenelin, noradrenalin, dofamin, 

atsetilxolin) va ularni parchalaydigan fermentlar uchun maxsus bo‘lgan 

neyrogistoximik uslublar bilan o‘rganish muhm ahamiyatga ega bo‘ladi. Oshqozon 

bezlarida adrenergik nerv tuzilmalarining mavjudligi uning sekretsiyasiga bu 

nervlarning bevosita aloqasi borligini ko‘rsatadi.  

Xulosa qilib aytganda, hazm a‘zolari devoridagi qon tomirlarda (ayniqsa 

arteriyalarda) adrenergik nerv tolalarining boshqa tomirlarga nisbatan ko‘pligi bu 

a‘zolarning qon bilan ta‘minlanishi qismlarning o‘zaro innervatsion aloqalarini 

o‘rganish masalalari ayniqsa gastroduodenal sohaning intramural nerv apparati ham 

to‘liq o‘rganilmagan masalalardan biri hisoblanadi. Bu sohada bir nechta fiziologik 

sfinkterlar mavjudligini hisobga olsak (53, 54, 60, 61, 62) tadqiqotning dolzarbligi 

yanada ortadi. 

